
“Avropa Parlamentinin qəbul etdiyi 
qətnamə Azərbaycanın 

ciddi diplomatik qələbəsidir”

Politoloqun sözlərinə görə, bu sənəd bəzi 
müddəalara əsaslanaraq Dağlıq Qarabağ 
münaqişəsi ilə bağlı məsələləri müzakirəyə 
çıxarmağa və daha konkret sənədlər qəbul 
etməyə imkan verəcək: “Azərbaycan tərəfinin 
öz mövqeyini təbliğ etmək üçün daha çox 
əsası olacaq. Bu, həm də Dağlıq Qarabağ 
münaqişəsindən əziyyət çəkmiş məcburi 
köçkünlərin problemlərinə də şamil oluna bilər”.

Avropa Parlamentinin ayr-ayrı deputatla-
rının mövqeyinə gəldikdə isə politoloq bildirib 
ki, onların adətən bu və ya digər məsələlərin 
hüquqi parametrlərlə bağlı öz təsəvvürləri 
olur, ona görə də bu məsələdə  illüziyaya 

qapılmaq lazım deyil: “Bu qətnamənin 
qəbul olunmasına səs vermiş deputatlar 
çətin ki, özlərini onun çərçivələri daxilində 
məhdudlaşdırılmış hiss etsinlər. Bu, həm 
alternativ məlumatların yayılmasına, həm də 
Ermənistan tərəfinin dəvəti ilə Azərbaycanın 
işğal olunmuş ərazilərinə səfərlərə aiddir”.

D.Solonnikov sonda əlavə edib ki, qəbul 
olunmuş “Avropa İttifaqının xarici siyasət 
və təhlükəsizlik sahəsində ümumi siyasəti 
barədə” qətnamə Azərbaycanın xarici 
siyasətinin uğurudur”.

“Xalq qəzeti”

Hazırda dünyanın bir sıra ölkələri 
tərəfindən Azərbaycanın tranzit imkan-
ları yüksək qiymətləndirilir. Məsələn, 
Çin və Avropa arasında yükdaşıma-
larda Şərq-Qərb marşrutundan və 
onun tərkib hissəsi olan Azərbaycanın 
nəqliyyat-tranzit potensialından 
istifadə edilməsi vaxt və maliyyə ba-
xımından daha sərfəli olduğu bildirilir. 
Ona görə də Transxəzər Beynəlxalq 
Nəqliyyat Marşrutunun yaradılması 
ölkəmizin mühüm tranzit uğurların-
dan sayılır. Bu marşrut 2014-cü ilin 
fevral ayında Azərbaycan, Qazaxıs-
tan və Gürcüstanın yükdaşımalarda 
iştirak edən müvafiq qurumlarının 
birgə təşəbbüsü ilə yaradılıb. Daha 
sonra Ukrayna, Rumıniya və Polşanın 
da aidiyyəti qurumları Transxəzər 
Beynəlxalq Nəqliyyat Marşrutuna 
qoşulub. Hazırda bu marşrut Çin-
Qazaxıstan sərhədindən başlayaraq 
Qazaxıstan, Xəzər dənizi, Azərbaycan 
və Gürcüstandan keçməklə Avropa 
ölkələrinə qədər uzanır.

Azərbaycan Prezidenti İlham 
Əliyev yanvarın 15-də nəqliyyat, 
rabitə və yüksək texnologiyalar naziri 
Ramin Quluzadəni qəbul edərkən, bu 
barədə ətraflı bəhs edilib. Görüşdə 
çıxış edən Prezident İlham Əliyev 
deyib: “Keçən il Azərbaycanda 
bütün sahələr kimi, nəqliyyat sahəsi 
də inkişaf etmişdir. Bu inkişaf həm 
real layihələrdə özünü göstərir, eyni 
zamanda, beynəlxalq təşkilatların 
hesabatlarında əksini tapır. Təkcə onu 
demək kifayətdir ki, keçən il avtomo-
bil yollarının tikintisi istiqamətində 
rekord nəticə əldə edilmiş, 1300 
kilometr avtomobil yolu çəkilmişdir. 
Beləliklə, həm şəhərlərarası 
nəqliyyatın işi yaxşılaşdırılmış, eyni 
zamanda, magistral yolların çəkilişi 
davam etdirilmiş, yüzlərlə kəndin 
yolu abadlaşdırılmış və yenidən 
qurulmuşdur”.

Dövlətimizin başçısı nitqində 
Davos Ümumdünya İqtisadi Forumu 
tərəfindən Azərbaycanda nəqliyyat 
sahəsində görülən işlərə yüksək 
qiymət verildiyini, bu təşkilatın 
hazırladığı hesabatda ölkəmizin 
nəqliyyat infrastrukturunun inkişafına 
görə dünya miqyasında 31-ci yerdə 
qərarlaşdığını diqqətə çatdırıb. Bil-
dirib ki, bu, kifayət qədər bu böyük 
göstəriciyə görə Azərbaycan bir neçə 
inkişaf etmiş ölkəni də qabaqla-
yıb. Prezident, həmçinin avtomobil 
yollarının keyfiyyətinə görə respub-
likamızın dünyada 27-ci, dəmir yolu 
nəqliyyatının səmərəliliyinə görə 

11-ci, hava nəqliyyatının 
səmərəliliyinə görə isə 12-ci 
yerdə olduğunu vurğulayıb. 

Dövlətimizin başçısı 
keçən il ərzində çox önəmli 
dövlətlərarası layihələrin 
gerçəkləşdirildiyini də 
diqqətə çatdırıb. Azərbaycan-
Rusiya sərhədində yeni avto-
mobil körpüsünün istifadəyə 

verilməsinin çox böyük hadisə 
olduğunu xatırladan ölkə rəhbəri 
bildirib ki, əvvəlki körpü ötən əsrin 
50-ci illərdə tikilmişdi və demək olar 
ki, sıradan çıxmışdı. Yeni körpü isə 
Azərbaycan ilə Rusiya arasında həm 
nəqliyyat, həm də ticarət əlaqələrinin 
inkişafına xidmət göstərəcək, eyni 
zamanda, həmin infrastruktur Şimal-
Cənub nəqliyyat dəhlizinin tərkib 
hissəsi kimi Azərbaycana böyük 
fayda gətirəcək. Hazırda Rusiya 
sərhədinə qədər yeni avtomagist-
ral çəkilir və ilin sonuna qədər bu 
magistralın əsas hissəsi istismara 
veriləcək.

Dövlətimizin başçısı nitqində 
paralel olaraq, Astara şəhərindən 
İran sərhədinə qədər yeni magistralın 
çəkilişinin nəzərdə tutulduğunu, bu 
məsələnin İran tərəfi ilə razılaşdırıldı-
ğını, beləliklə, yük avtomaşınlarının 
Astara şəhərinə girmədən birbaşa İran 
istiqamətinə gedə biləcəyini və yeni 
avtomobil körpüsü də tikiləcəyini 
deyib. 

Ümumiyyətlə, xatırlatmaq yerinə 
düşər ki, son dövrlərdə Şimal-
Cənub nəqliyyat dəhlizi layihəsinin 
keçəcəyi regionda, fərqli qütblər 
arasında geosiyasi rəqabətin daha 
da kəskinləşməsi fonunda sabit 
və balanslı xarici siyasət yürüdən 
Azərbaycan yeni siyasi və iqtisadi 
dividendlər əldə etməyi qarşıya mü-
hüm vəzifə kimi qoyub. 

Şimal-Cənub nəqliyyat dəhlizi 
layihəsi 2000-ci ildə İran, Rusiya 
və Hindistan tərəfindən dövlətlər 
arasında nəqliyyat əlaqələrini inkişaf 
etdirmək məqsədi ilə yaradılıb. 

Dəhliz vasitəsi ilə yüklərin 
gəmilərlə Hindistanın Mumbay 
limanından İranın Bəndər-Abbas 
limanına gətirildikdən sonra qatar-
lara yüklənməsi və İranın mövcud 
dəmir yolu ilə Qəzvin-Rəşt-Astara 
(İran)-Astara (Azərbaycan) dəmir 
yolu xəttinə ötürülməsi və birbaşa 
Azərbaycan ərazisindən Rusiyaya, 
oradan da Şimali Avropa ölkələrinə 

çatdırılması planlaşdırılır. 
Hazırkı marşrut (Süveyş kana-

lı) üzrə malların çatdırılma vaxtı 
45-60 gündür, Şimal-Cənub dəhlizi 
vasitəsilə 14-20 gün olması gözlənilir.

O da vurğulanmalıdır ki, 2005-ci 
ildən etibarən layihənin önəmli parça-
sına çevrilən Azərbaycan son illərdə 
üzərinə götürdüyü bütün vəzifələri 
icra edib. İran sərhədinə qədər dəmir 

yolu infrastrukturunun yenilənməsi 
təmin olunub və İran İslam Respub-
likasının prezidenti Həsən Ruhaninin 
ölkəmizə rəsmi səfəri çərçivəsində 
Astara-Rəşt dəmir yolu hissəsinin 
tikintisinin maliyyələşdirilməsi ilə 
bağlı sazil imzalanıb. 

Azərbaycan Qəzvin-Rəşt-Astara 
(İran)-Astara (Azərbaycan) dəmir yo-
lunun tezliklə istifadəyə verilməsində 

maraqlıdır və artıq yolun Rəşt-Astara 
hissəsinin tikintisinə 500 milyon dol-
lar güzəştli kredit ayırılması ilə bağlı 
qərar qəbul olunub. 

Şərq-Qərb, Şimal-Cənub 
nəqliyyat dəhlizləri təkcə regional 
deyil, həmçinin beynəlxalq miq-
yaslı infrastrukturdur. Məsələn, 
Şimal-Cənub dəhlizi İranı Rusiya ilə 
birləşdirməklə bərabər, Hindistanı da 

Avropa ilə bağlayır. Xatırladaq ki, 
Azərbaycan bu nəqliyyat dəhlizinin 
reallaşmasını praktik olaraq həyata 
keçirən ölkələrdən biridir. 

Prezident İlham Əliyev nitqində 
Şərq-Qərb nəqliyyat dəhlizləri 
üzrə daşınan yüklərin həcmində də 
əhəmiyyətli dərəcədə artım qeydə 
alındığını diqqətə çatdırıb: “Əlbəttə, 
keçən il Şərq-Qərb nəqliyyat dəhlizi 

üzrə daha çox yük daşınmışdır. 
Bu da təbiidir, çünki Bakı-Tbilisi-
Qars dəmir yolunun istismara 
verilməsindən sonra bu istiqamətdə 
böyük canlanma var. Təkcə Şərq 
istiqamətindən yox, eyni zamanda, 
Rusiyadan Azərbaycan ərazisindən 
Türkiyə və Avropa istiqamətinə 
yüklərin daşınması müşahidə olunur 
və ildən-ilə bu yüklərin həcmi arta-

caq. Beləliklə, açıq dənizlərə çıxışı 
olmayan Azərbaycan beynəlxalq 
Avrasiya nəqliyyat mərkəzlərindən 
birinə çevrilmişdir”.

Görüşdə avtomobil və dəmir 
yollarının çəkilişi ilə bağlı görüləcək 
işlərdən də ətraflı bəhs edilib. Builki 
investisiya proqramında nəqliyyat 
sektorunun inkişafı üçün kifayət qədər 
böyük vəsait nəzərdə tutulduğu bildiri-

lib. Eyni zamanda, avtomobil və dəmir 
yollarının çəkilişi ilə bağlı konkret 
layihələr icra ediləcəyi diqqətə çatdı-
rılıb: “Bu il Ləki-Qəbələ dəmir yolu 
istifadəyə verilməlidir. Eyni zamanda, 
biz Bakı-Yalama və Xudat-Şahdağ 
dəmir yollarının layihələndirilməsinə 
və inşasına başlayırıq. Beləliklə, biz 
mövcud dəmir yollarının keyfiyyətini 
böyük dərəcədə artıracağıq və qa-
tarların sürəti də buna uyğun olaraq 
artacaqdır”.

Ölkə rəhbəri görüşdə şəhər 
nəqliyyatının inkişafına da böyük 
əhəmiyyət verildiyini, cari il Bakı 
şəhərinə əlavə 300 müasir avtobus, 
həmçinin yeni taksi avtomaşınlarının 
gətiriləcəyini, bu işlərin mütəmadi 
xarakter daşıyacağını diqqətə çatdırıb. 

Nəqliyyat, rabitə və yüksək 
texnologiyalar naziri Ramin Quluzadə 
qəbul zamanı hazırda Azərbaycanda 
1500 ədəd “London taksisi” fəaliyyət 
göstərdiyini, müasir standartlara 
cavab verən 100 ədəd belə avtomaşı-
nın da gətiriləcəyini bildirilib: ”Üç ay 
ərzində Azərbaycana gətiriləcək bu 
taksilərin üstünlüyü ondan ibarətdir 
ki, onlar yanacaqla deyil, elektriklə 
işləyir. Bir daha qeyd etmək istəyirəm 
ki, bu taksilər müasir standartlara tam 
şəkildə cavab verir”.

Prezident İlham Əliyev görüşdə 
taksi avtomaşınlarının keyfiyyəti, 
bu sahədə təhlükəsizliyin təmin 
olunması, dayanacaqlar, sürücülərin 
hazırlanması, onların tibbi 
müayinədən keçmələri və s. barədə də 
tövsiyələrini verib. 

Dövlətimizin başçısı daha sonra 
deyib: “Bu, eyni zamanda, avtobus 
nəqliyyatına da aiddir. Çünki hazırda 
Bakı və Sumqayıt şəhərlərində avto-
busla sərnişin daşımaları müasir stan-
dartlara uyğundur. O da hər yerdə de-
yil. Hələ də Bakı şəhərində keyfiyyəti 
yüksək olmayan və istismar müddəti 
bitmiş avtobuslar fəaliyyət göstərir. 
Bu məqsədlə biz hər il ölkəmizə 300 
avtobus gətizdiririk. Mənə verilən 
məlumata görə, Gəncə şəhərində 
avtobus təsərrüfatı köhnəlib. 

Digər şəhərlərdə nə qədər avtobus 
fəaliyyətdədir, nə qədər avtobus 
alınmalıdır? Əlbəttə ki, ilk növbədə, 
paytaxt Bakının bu məsələsi həll 
olunmalıdır. Amma digər şəhərlər də 
diqqətdən kənarda qalmamalıdır”.

Görüşdə şəhərlərarası gecə 
reyslərinin istifadəyə verilməsi, bu 
zaman fəaliyyətdə olan avtobusların 
keyfiyyəti, təhlükəsizliyi, sürücülərin 
hazırlığı, onların müayinədən 
keçmələri, mövcud avtobus parkının 
daha müasir standartlar səviyyəsində 
yenilənməsi, eyni zamanda, yük 
daşımaları ilə bağlı qarşılaşılan 
problemlər barədə də ətraflı danışılıb. 
Bununla bağlı ölkə Prezidenti deyib: “ 
Azərbaycandan xaricə gedən yüklərin 
həcmi artır və artacaq. Qeyri-neft 
sektorumuz artır, qeyri-neft ixracımız 
keçən il 14 faiz artıbdır. Ancaq bizim 
bir çox yüklərimizi xarici şirkətlər 
daşıyır. Bu da onunla bağlıdır ki, 
Azərbaycanda yük daşımalarında 
istifadə edilən avtomaşınlar, tırlar 
yerli şirkətlər tərəfindən az təmin 
olunur. Ona görə bu məsələyə də 
diqqət yetirmək lazımdır. Birinci 
növbədə, təhlil aparılmalıdır və mənə 
məruzə edilməlidir ki, yük daşımala-
rının neçə faizi Azərbaycan şirkətləri 
tərəfindən icra edilir? Tır parkına ba-
xış keçirilməlidir. Onların vəziyyət nə 
yerdədir və onların sayı bizim artan 
istehsalımıza uyğundur, yoxsa yox?! 
Əgər yeni tır maşınlarının alınmasın-
da dövlət özəl şirkətlərə kömək edə 
bilərsə, biz buna hazırıq. Bu sahəyə 
də güzəştli kreditlər verilə bilər. 
Çünki bir halda ki, Azərbaycanın 
nəqliyyat sektoru yüksək templərlə 
inkişaf edir və beynəlxalq təşkilatlar 
bunu yüksək qiymətləndirir, nəqliyyat 
sektorunda bütün komponentlər 
yüksək standartlara cavab verməlidir. 
Əlbəttə, hər bir ölkə istəyir ki, onun 
yükləri yerli şirkətlər tərəfindən 
daşınsın. Ona görə bu məsələ ilə 
bağlı sizə tapşırıram, təhlil aparın və 
məlumat verin”.

Qəbul zamanı rabitə və yüksək 
texnologiyalar sahəsində böyük uğur-
lar əldə ediməsi, ölkəmizin rabitə, 
internet və fiberoptik rabitə xətlərinin 
çəkilməsi istiqamətində də mərkəzə 
çevrilməsi məsələlərinə də toxunulub. 
Azərbaycanın həm nəqliyyat, həm 
də rabitə və yüksək texnologiyalar 
sahəsində bundan sonra da regionda 
liderlik mövqelərini qorumasının 
zəruriliyi diqqətə çatdırılıb. 

“Xalq qəzeti”

ATƏT-in Demokratik Təsisatlar 
və İnsan Haqları Bürosu-

nun rəsmi internet səhifəsində fevralın 
9-da Azərbaycanda keçiriləcək parlament 
seçkilərində seçki prosesini izləyəcək 
uzunmüddətli müşahidə missiyasının 
tərkibi açıqlanıb.

Trend Secki-2020.az saytına istinadla 
xəbər verir ki, 26 nəfərin yer aldığı siyahıda 
Rusiya, Türkiyə, Birləşmiş Krallıq, Fransa, 
Almaniya, İsveç, İsveçrə, Albaniya, Çexiya, 

Danimarka, İrlandiya, İtaliya, Niderland və 
Norveçdən nümayəndələr var.

Xatırladaq ki, ATƏT-in əsas müşahidə 
missiyası 12 nəfərdən ibarətdir. Seçki günü 
daha 350 qısa müddətli müşahidəçinin 
səsvermənin gedişatını izləyəcəyi bildirilir.

“Xalq qəzeti”

– Müşavirənin materialları ilə rəsmi 
qəzetlərdə yaxından tanış olanda, 
gəldiyim əsas qənaət bu oldu ki, 2019-cu 
il Azərbaycan üçün həqiqətən uğurlu il 
olmuşdur. Çox sevindirici haldır ki, qarşı-
ya qoyulan bütün vəzifələr vaxtında icra 
edilmiş, ölkənin dayanıqlı inkişafı təmin 
olunmuşdur. 

Hesab edirəm ki, ölkəmizin parlaq 
uğurlarının əsasında, ilk növbədə xalqı-
mızın öz sevimli lideri Prezident İlham 
Əliyevin müdrik daxili və xarici siyasətinə, 
səriştəli idarəçiliyinə olan dərin inam hissi 
dayanır. 

Görünən və qürur doğuran budur 
ki, əvvəlki illərdə olduğu kimi, ötən il də 
Azərbaycan sabitlik şəraitində yaşamış-
dır. Məlumdur ki, 2019-cu ildə dünyanın 
müxtəlif yerlərində gərginlik artmışdır, 
qanlı toqquşmalar, müharibələr, kütləvi 

etiraz aksiyaları, polis zorakılığı, insan 
haqlarının kobudcasına pozulması, 
demokratik dəyərlərin tapdalanması 
müşahidə olunmuşdur. 

Xoşbəxtlikdən, Azərbaycan sabitlik 
məkanı kimi inkişaf etmişdir. Ölkəmizdə 
sabitliyin təminatçısı Azərbaycan xalqıdır. 
Xalq tərəfindən hakimiyyətə göstərilən 
dəstək, həyata keçirilən siyasətə verilən 
yüksək qiymət, həm iqtidarı daha da ruh-
landırır və eyni zamanda, ölkədə siyasi 
və iqtisadi sahələrdə sabitliyi təmin edir.

İnanıram ki, Prezident İlham Əliyevin 
təşəbbüsü və rəhbərliyi ilə ölkəmizdə apa-
rılan kadr və struktur islahatları sayəsində 
Azərbaycan xalqı yaxın gələcəkdə daha 
parlaq uğurlar əldə edəcək. 

Söhbəti qələmə aldı:  
M.HACIXANLI,  

“Xalq qəzeti”

Xalqın iqtidara olan dərin 
inamı artmaqda davam edir 

17 yanvar 2020-ci il, cümə 3
Azərbaycan həm nəqliyyat, həm rabitə, həm də 

yüksək texnologiyalar sahəsində bundan sonra da 
regionda liderlik mövqelərini qorumalıdır və biz öz 
potensialımızı artırmalıyıq.

İlham ƏLİYEV 
Azərbaycan Respublikasının Prezidenti

P rezident İlham Əliyevin iqtisadi şaxələndirmə siyasətində əlverişli coğ-
rafi mövqeyi olan ölkəmizin tranzit potensialının reallaşdırılması mü-
hüm önəm daşıyır. Bununla bərabər beynəlxalq və regional nəqliyyat 
dəhlizlərinin inkişafı da iqtisadiyyatımızın səmərəliliyinin artırılma-

sına müsbət təsir göstərir. Eyni zamanda, nəqliyyat, infrastruktur və logisti-
ka sahələrində birgə layihələr dövlətimizin iqtisadi imkanlarını genişləndirir, 
əhəmiyyətini artırır. Tarixi İpək yolu üzərində geniş iqtisadi zolağın yaradılma-
sının fəal dəstəkçisi olan Azərbaycan, həm də digər dəhlizlərlə müqayisədə 
yüklərin ölkəmizin ərazisindən keçməklə müxtəlif istiqamətlərə tranzit daşı-
malarının səmərəli təşkilinə etibarlı təminat verir, daha əlverişli şərtlərlə qısa 
müddətdə, təhlükəsiz və vaxtında çatdırılmasına, tranzit daşımaların həcminin 
dəfələrlə artmasına imkan yaradır.

Azərbaycan nəqliyyat, infrastruktur və 
rabitə sahələrində də regionda liderdir

Rusiyalı politoloq Dmitri Solonnikov Trend-ə 
açıqlamasında bildirib ki, Avropa Parlamentinin 
Azərbaycanın ərazi bütövlüyünü dəstəkləyən və 

avropalı məmurları Avropa İttifaqının xarici siyasətinə əməl 
etməyə məcbur edən “Avropa İttifaqının xarici siyasət və 
təhlükəsizlik sahəsində ümumi siyasəti barədə” qətnamə 
qəbul etməsi Azərbaycanın ciddi diplomatik qələbəsidir.

ATƏT Azərbaycanda 
uzunmüddətli müşahidə 
missiyasının siyahısını açıqlayıb

Bu il yanvarın 13-də Azərbaycan 
Prezidenti İlham Əliyevin yanında 
2019-cu ilin yekunlarına həsr olunan 
müşavirə keçirilib. Tədbirdəki çıxışlarda, 
xüsusilə dövlət başçısının giriş və yekun 
nitqlərində səslənən dəyərli fikir, tapşırıq 
və tövsiyələr ölkə ictimaiyyətində dərin 
maraq doğurub. Bu barədə söz düşəndə 
“Ailələrə sosial dəstək” İctimai Birliyinin 
rəhbəri Esmira Rəhimova dedi: 

Vilayət EYVAZOV: Azərbaycanda sabitliyin  
qorunmasında Daxili Qoşunların xüsusi xidmətləri var
 � Yanvarın 16-da Daxili 

İşlər Nazirliyində (DİN) Daxili 
Qoşunların 2019-cu ildə 
xidməti-döyüş fəaliyyətinin 
yekunlarına həsr olunmuş 
naziryanı əməliyyat müşavirəsi 
keçirilib.

DİN-in mətbuat xidmətindən 
AZƏRTAC-a bildiriblər ki, müşavirəni 
giriş sözü ilə açan Daxili İşlər naziri, 
general-polkovnik Vilayət Eyvazov 
dövlətimizin başçısının daxili işlər 
orqanlarına, o cümlədən onun ayrılmaz 
tərkib hissəsi olan Daxili Qoşunların 
fəaliyyətinin təkmilləşdirilməsinə, mad-
di-texniki təminatının, kazarma-məişət 
şəraitinin daha da yaxşılaşdırılmasına 
daim xüsusi diqqət göstərdiyini vurğu-
layıb. 

Nazir qoşunların daxili sabitliyin qo-
runmasında xüsusi xidmətləri olduğunu 
diqqətə çatdıraraq şəxsi heyətin ictimai 
asayişin və təhlükəsizliyin təminində, 
cinayətkarlığa qarşı mübarizədə, xü-
susi əməliyyatların keçirilməsində fəal 
iştirakını, yüksək peşəkarlığa, döyüş və 
mənəvi-psixoloji hazırlığa malik bir qu-
ruma çevrildiyini məmnunluqla bildirib.

Daxili İşlər nazirinin müavini-Daxili 
Qoşunların komandanı, general-ley-

tenant Şahin Məmmədov xidməti-
döyüş fəaliyyətinin yekunları barədə 
geniş məruzə ilə çıxış edib. Koman-
dan ötən il normativ-hüquqi bazanın 
təkmilləşdirilməsinin, təlimlərin real 
döyüş şəraitinə uyğunlaşdırılmasının, 
şəxsi heyətin nəzəri biliklərinin artırılma-
sının, onlara peşəkar praktiki vərdişlərin 
aşılanmasının, mənəvi-psixoloji və fiziki 
hazırlıq səviyyəsinin yüksəldilməsinin 
döyüş təliminin əsas vəzifələri olaraq 

həyata keçirildiyini diqqətə çatdırıb.  
Müşavirəyə yekun vuran Daxili 

İşlər naziri V.Eyvazov şəxsi heyətin 
xidməti fəaliyyətinin yekunlarını 
yüksək qiymətləndirib, qarşıda du-
ran vəzifələrdən danışıb, onların həlli 
yollarını göstərib, konkret tapşırıq və 
tövsiyələrini verib.

Hərbi hissələrdə idarəçilik 
fəaliyyətinin, döyüş xidmətinin təşkili 
və aparılmasının, hərbi qulluqçuların 
Vətənə və xalqa sədaqət ruhunda 

tərbiyə edilmələrinin, fiziki və döyüş 
hazırlığının daha da yüksəldilməsinin, 
ekstremal hallar da daxil olmaqla, 
onların istənilən əmr və göstərişlərin 
icrasına hər zaman hazır olmalarını 
tələb edən nazir, əmin olduğunu bildirib 
ki, Daxili Qoşunların hərbi qulluqçu-
ları qanunvericiliklə müəyyən edilmiş 
vəzifələrin və verilən tapşırıqların 
öhdəsindən bundan sonra da layiqincə 
gələcəklər.

